
 
                     ILAY FANDAHARANASA  
  
• Tanora miisa 500 isan-taona no homena io 

vatsim-pianarana  io 
 

• Raisina manomboka ny volana Desambra 2013 
ny fangatahana (amin’ny alalan’ny tranokala 
ihany), fara-fisoratana anarana : faran’ny  
Janoary 2014 
 

• Fianarana mandritra ny 6 herinandro any 
amin’ny oniversite iray any Etazonia, 
manomboka ny volana Jiona 2014 amin’ny iray 
amin’ireto taranja telo ireto no omena 
 
 
 
 

 
 

• Fandraisana anjara amin’ny fihaonana an-
tampony any Washington, D.C. miaraka 
amin’ny Filoha Obama sy mpitarika hafa fanta-
daza eran-tany 
 

• Mety hitohy amin’ny fianarana asa any 
Etazonia, ho an’ny mpandray anjara vitsy 
voafantina  
 

• Mitohy ny fahafahana mifanerasera anatin’ny 
tambajotra any Afrika, ho fampitomboana ny 
toetra maha-mpitarika, ary  ho fikarakarana ny 
hafa  

Vatsim-pianarana any Washington  

ho an’ny Tanora Afrikana Mpitarika 

TSARA HO FANTATRA 

Ny Washington Fellowship for Young African Leaders dia fandaharanasa fitaratra ho an’ilay hetsika antsoina hoe 
Young African Leaders Initiative (YALI) avy amin’ny Filoha Obama, izay manampy ny tanora ho afaka handray 
andraikitra amin’ny alàlan’ny fampianarana sy lesona, fanofanana mpitarika ary fifandraisana amin’ny 
tambajotra. Ity vatsim-pianarana ity dia natao hanampiana ireo mpitarika misongadina hanatsara kokoa ny 
fahaiza-manaony any anivon’ny oniversite Amerikana, sy hanatsara ny fivelarany arak’asa aorian’ny fiverenany 
an-tanindrazana.  

Izay tanora efa hita ampahibemaso fa manana fahaiza-mitarika teo 
amin’ny sehatra ara-panjakana, tsy miankina na fikambanana tsotra 
no ampirisihina indrindra hangataka ity Vatsim-pianarana any 
Washington ity. Izay mangataka ny vatsim-pianarana dia tokony ho 
olona manana traikefa be dia be arak’asa ary fantatry ny besinimaro 
fa mpitarika sy mpanentana ho amin’ny fiovana tsara kokoa eo 
anivon’ny fikambanana, birao na fiaraha-monina misy azy ireo 
tsirairay avy. 
  
Ny tanora azo ekena hanao ny fangatahana dia tsy maintsy:  
  
• Teratany na mponina ara-dalàna any amin’ny firenena Afrikana  

aty atsimon’ny Sahara  
• Mahafehy ny teny Anglisy an-tsoratra sy am-bava  
• Eo anelanelan’ny 25 sy 35 taona amin’ny fotoana anaovana ny 

fangatahana  
  
Tsy azo ekena hanao fangatahana kosa izay mizaka ny zom-pirenena 
Amerikana na efa monina maharitra any Etazonia.  
  
IREO ZAVATRA HATAO ANY ETAZONIA 
  
Ireo izay mahazo ilay Vatsim-pianarana any Washington dia handray 
anjara amin’ny fandaharam-pianarana maharitra 6 herinandro any 
amin’ny oniversite any Etazonia, ka hanaraka iray amin’ireto taranja 
ireto: 

Ho an’ireo te handray anjara dia tsidiho – http://youngafricanleaders.state.gov 

o Fandraharahana & Fananganana orinasa 
manokana  

o Fitantanana mifandray amin’ny mponina 
o Fitarihana eo anivon’ny fiaraha-monina 

“Na efa firy taona ianao na firy, dia izao no ambarako aminareo rehetra 
androany, aza ariana my toetra maha-tanora—ny fahaizanao mamisavisa, 
ny fitiavanao manantena zavatra tsara, ny foto-kevitra ijoroanao. Eo an-
tànanao mantsy ny ho avin’ity kontinanta ity."  

--Filoha Barack Obama,  
Afrika Atsimo, Jona 2013  

 

YOUNG AFRICAN LEADERS INITIATIVE 

http://youngafricanleaders.state.gov/
http://youngafricanleaders.state.gov/


• Ivon-toerana ho an’ny Fandraharahana sy Famoronana orinasa manokana, natao ho an’ireo mpandray anjara maniry ho 
tonga mpitarika eo amin’ny sehatra tsy miankina, na hanangana orinasa aty Afrika. Ao amin’ilay Ivon-toerana no hanehoana 
amin’ny mpandray anjara ireo fomba fijery fahita any Etazonia mikasika ny fandraharahana sy famoronana orinasa, 
anisan’izany ireo mahakasika ny olana ara-tsosialy. Hohamafisin’ireo mpandray anjara ny fahaizany ara-teknika sy momba ny 
fahaiza-mitarika eo amin’ny sehatra samihafa toy ny paikady, fitrandrahana, fifehezana ny rohin’ny famatsiana, fomba 
fandraharahana, famoronana asa miahy ny fiaraha-monina, fampindramam-bola madinika, fampivelarana sy fitantanana 
fikambanana, fomba fivarotra, fahaiza-mamorona sy teknolojia, ireo tsena vao misondrotra sy fandalinana ny loza mitatao, 
paikady ho fandaminana ny fandraharahana ary andraikitry ny orinasa eo amin’ny fiaraha-monina.  

 
• Ivon-toerana ho an’ny Fahaiza-mitarika eo anivon’ny mponina, izay natao ho an’ireo mpandray anjara manana andraikitra 

eo anivon’ny fanabeazna ny mponina sy miasa ho an’ny besinimaro amin’ny alàlan’ny fikambanana tsy miankina amin’ny 
fanjakana, fikambanana isan-tanàna na ny fanaovana asa maimaim-poana. Ao amin’ilay Ivon-toerana no hanehoana amin’ny 
mpandray anjara ny dikan’ny hoe fahaiza-mitarika eo anivon’ny fiaraha-monina any Etazonia, sady hahafahany mampitombo 
ny fahaizany ara-teknika sy momba ny fahaiza-mitarika eo amin’ny sehatra samihafa toy ny maha-olom-pirenena, ny 
fampivelarana ny fiaraha-monina, ny fandrosoana ara-toe-karena, ny hetsika any anivon’ny isan-tanàna, fandrindrana sy 
fahaiza-mitarika ara-politika, ary ny fanaovana asa maimaim-poana.  
 

• Ivon-toerana ho an’ny Fitantanana mifandray amin’ny mponina izay natao ho an’ireo miasa, na maniry hiasa, any amin’ireo 
ambaratonga samihafa ao anatin’ny fikambanana ara-panjakana, isam-paritra na iraisam-pirenena, na koa ireo vondrona na 
filan-kevitra mifantoka amin’ny asam-bahoaka. Ao anatin’ny Ivon-toerana ho an’ny fitantanana mifandray amin’ny mponina 
no hampahafantarana an’ireo mpandray anjara ireo modely sy fanao any Etazonia, sady hahafahany mampitombo ny 
fahaizany ara-teknika sy momba ny fahaiza-mitarika eo amin’ny sehatra samihafa toy ny mangarahara, ny famatsiana, ny 
fitantanana ny volam-bahoaka, lamina ho an’ny fifanarahana arak’asa iarahana amin’ny fanjakana, fiaraha-miasa eo amin’ny 
mpanao lalàna sy ny mpanatanteraka, fandraisana anjara sy fampitam-baovao amin’ny olom-pirenena, fitantanana ny mpiasa, 
fanatontosana fandaharanasa ary fandrafetana ny politika harahana.  

  
Ankoatry ny fianarana any anivon’ny oniversite:  
  
• Fihaonana an-tampony miaraka amin’ny Filoha any Washington, D.C., izay hahafahan’ny mpandray anjara mihaona amin’ny 

Filoha Obama sy ireo mpitarika hafa avy amin’ny sehatra ara-panjakana, tsy miankina ary ireo fikambanan tsy miankina 
amin’ny fanjakana. Ho azon’ny mpandray anjara atao ihany koa ny hifandray amin’ireo avy any amin’ny sehatra, firenena ary 
faritra hafa noho ny tenany.  
 

• Izay mpandray anjara voafidy dia hitoetra any Etazonia mandritry ny valo herinandro amboniny aorian’ny fianarana any 
anivon’ny oniversite, ka handray anjara amin’ny fizàrana asa any amin’ny sehatra ara-panjakana, tsy miankina ary ireo 
fikambanana tsy miankina amin’ny fanjakana.  

  
IREO ZAVATRA HATAO ATY AFRIKA 
  
Rehefa tafaverina aty Afrika ireo mpandray anjara tany Washington, dia hanohy hanatsara ny fahaiza-manao nilofosany nandritra 
ny fianarana tany Etazonia. Maro ny fitaovana azon’ny mpandray anjara ampiasaina hanohananay ny fanohizany ny asany.  
  
• Tambajotra. Ireo Mpandray anjara iray kilasy voalohany indrindra any Washington no ho fototra hivelaran’ny tambajotra 

hahitana tanora mpitarika manenika ny kaontinanta any aoriana. Maro karazana sady mivelatra ireo hetsika sy sehatra 
ifaneraserana aminn’y alàlan’ny internet ary mitondra zava-baovao, hahafahana miara-miasa eo amin’ny sehatra sosialy ka 
hampirisika sy hanamafy orina ny fifandraisana eo amin’ireo Mpandray anjara tany Washington sy ireo Afrikana mpitarika 
hafa.  
 

• Fivelarana arak’asa. Azon’ny mpandray anjara atao ny mangataka fizàrana asa, fampidirana hiasa na fandaharana fanoroan-
dàlana eo amin’ny sehatra samihafa. Hisy ny Webinar sy fifanakalozan-kevitra amin’ny alàlan’ny Skype izay hahafahana 
mihaona an-kolaka hahafahan’ireo nahavita ny fianarana mifanakalo hevitra momba ny fahombiazana sy ny fanamby mety 
hisy.  
 

• Famatsiam-bola ho an’ny voa nafafy. Ho azon’ireo Mpandray anjara any Washington hatao no hifaninana amin’ny 
fangatahana famatsiam-bola hamoronana na hampivelarana orinasa madinika na isan-tanàna. Hisy ihany koa ny fandaharana 
ho an’ny fanoroan-dàlana ireo vao manomboka.  

 
• Fanompoana ny fiarha-monina. Ny tena ifotoran’ity Vatsim-pianarna any Washington ity di any hanohanana ireo tanora 

mpitarika aty Afrika eo amin’ny fotoana andraisany andraikitra amin’ny famolavolana ny ho avin’ny kaontinanta misy azy. Izay 
mahavita ity fianarana ity dia ho afaka handray andraikitra hampiasa ny fahaiza-manao novelariny nandritra ny Vatsim-
pianarana ka hanoro làlana ireo tanora hafa mpitarika any amin’ny tanàna misy azy, ary handrafitra fenitra hahafahan’ireo 
tanora mazoto sady afaka mandrafitra ny toko vaovao hidiran’ny tantaran’i Afrika manaraka eo.  

Ho an’ireo te handray anjara dia tsidiho – http://youngafricanleaders.state.gov 


